
ZERUKO ARGIA

askok.

aztertzen eta marruskatzen
arruntari adierazi garbi?

egokitasun izpirik ez duenari.

kuntza, biak,

da horretarako.

dugu herri

Irakurlearen jakinmina,
aldizkariak behar ditugu.

NOLAKO
ALDIZKARIAK?

Edonork aipa ez zezakeen gai bat jorratzen digu J.Azurmendik
oraingo alean eta hurrengoan. Liburu eta idazlan trinko, sakon
eta mardulak idazten dakien honek “erraz eta entretenigarriak”
ere behar ditugula adierazten digu.

Arinkeria eta axalkeriari ihes egin behar diogu, jakina. Sake-
nera jo behar dugu ahal dugularik. Baina beti sakconera jo nahi
ede jotzeko haize horrek liburu eta idazlan astun. zozo, ilun eta
aspergarri gehiegi argitara ematera garamatza. Astun, zozo, ilun
eta aspergarri den neurrian dela liburu bat sakon uste izaten du

Leze sakonean argi gutxi izan ohi da. Ez da erraz leze sakon
ilunean ikusi dena, ikusi ez duenari, argi adierazten. Bizitza osoan
ihardun den gai bat nola

Zenbaitek, ordea, argi dagoena ere ilundu egiten du, hain esan-
molde bihurria eta nahasia du izan ere!
noski, “quod natura nondat, Salamantica non prestat”. Berez be-
har da Billabonakoa. Berezkoa behar da edozertarako ere. Ikas-
teak eta saiatzeak ezer gutxi erantsi ohi dio berezko molde eta

Ez da aski gai bat jakitea irakasle ona izateko. Ez da aski
hizkuntza bat ondo menderatzea idazle ona izateko. Gaia eta hiz-
zein baino zein hobeto menderatu beharko ditu
idazle batek, baina ez da nahikoa. Berezko sena eta dohaina iza-
tea ere, ordea, ez da nahikoa. Asko saiatu behar da, asko idatzi,
asko landu. Euskaraz, hizketan jakitea ez da aski.

Ikaragarrizko lana egin da euskara lantzen eta kultur mailara
jasotzen. Merezimendurik franko duenik bada horretan. Gaurre-
gungo kulturarentzat tresna egoki izan daitekeela erakutsi digute.
Bat aipatzekotan Larresoro izendatuko genuke. Eta inor euskal-
tzain oso egitekotan berau aukeratuko genuke. Edozer gai erabil-
tzen da gaurregun euskaraz. Argitaldariek atera dituzten eta ar-
gitara emateko asmoz diren liburuen zerrenda ikusi besterik ez

Baina idazleok idazleontzat bakarrik idazteko arriskuan gara.
Herria jaso behar dugu piskana kultura mailaz, baina nola jasoko
horrekin eteten badugu?
erraz eta entretenigarri asko behar du.

Aldizkarietan idazten dugunok oso gogoan eduki behar dugu
hau. Irakurleari albiste berriak ematea, albiste hoien bidez iriz-
pide jator eta zuzenak txertatzea eta ordu goxoak pasaraztea da
gure egitekoa. Aldizkariei dagokie inori baino gehiago herria kul-
tura mailaz jasotzea. Irakurie landuagoarentzat izan ohi da liburua.

Jakina, herriaren hizkuntza maila, oso kontutan hartu beharra
dugu ezpairik gabe. Euskara landu bat egin nahi dugun une ho-
netan oso aintzakotzat hartu da, zorionez, literatura zaharra. Baz-
tertuxea eta ahaztuxea zen iehen. Ez zen ezagutzen eta ez zen
aintzakotzat hartzen. Hildo zaharrera itzuli gara, zorionez.

Herriak, ordea, beste bide batzuk hartu ditu askotan eta eus-
karak izan ditu indarberritze aldian aldaketak, eraberritzeak eta
hitz-berritzeak. Hori guztia ez dezakegu gaurregun atxurkada ba-
tez zuloan sar. Ezin gaitezke herriarengandik gehiegi urrun. Eus-
kara kontuan nahiko urrundurik dira lehen ere herriak.

Ortografiaz sakabanaturik genbiltzan idazleek horretan bederen
batu nahia izan dugu. Ez da berriketakoa izan huskeria honetan
sortu dugun iskanbila. Nola demontre konpondu behar ote dugu
euskararen arloan sakonagoak diren arazoetan?

Besteak beste gure aldizkariak “erraz eta entretenigarriak” ger-
ta daitezen sakonkeriak, arinkeriak eta egoskorkeriak alde batera
utzi beharko ditugu. Aldizkari irakurgarriak egin behar ditugu.
ikasmina eta gozamina asetzen duten

irakurle

Honetan ere egia da,

Herri horrek gauza xehe,

Ez gara makalak. Munduari gizon
haundiak eman genizkiola bagene-
kien lehen ere: Bolibar, Iparragi-
rre, 'Gebara, Vitoria, Zumarraga,
Legazpi, Unamuno, Txurruka...

«E] Correo de Vizcayark zioena
ez genekien:

«En esta lucha cae herido de
muerte el guerrero, y sus compa-
feros terminan la danza levantan-
do su caddver como trofeo, ensal-
zando a la muerte que es la vida
del valor. En la ezpatadantza o
danza de las espadas, a buen se-
guro estd el origen del lema de
ia Legion Espafola: Viva la muer-
teln,

Zer ez ote genuke asmatuko?

KATAZURI

Euskara burgesa dela. Euskarak
funtzio burges bat bete dezakeela
behin baino gehiagotan entzuna da.
Halere, segur naiz, =euskeraren
egoeraz, hots, bere barne egitura-
ren izaeraz eta ezaugarrietaz uler-
men eskasa dugula.

Hizkuntza bat, aldian aldiko pro-
duzio moldeen arauz era hedatuz
joaten den egitura bat da. Heda-
dura honen nolakotasuna zertan
den azaltzea, ez dagokit neri. He-
men azpimarkatu nahi dudana, ho-
na zer den: hizkuntza bat, nolana-
hikoa den, egitura huts batean ez
baina, egituren multzo den sozial
formazioen legez taxutzen dela.

Hizkuntza bat ez da burges. hiz-
kuntza batek ez dezake funtzio
burgesik sekula bete, funtsean be-
hintzat, noiz edo noiz ugazaba edo
kapitalista galant batek edo gehia-
gok ahotan erabili arren. Are ge-
hiago, burjes klase osoak hizkun-
tza hori erabil dezake zenbait gau-
zatan, haatik bere ideologiaren
euskarri nagusiak hizkuntza hortan
funtsatu gabe.

Azken batean, burgesiak hizkun-
tza jakin batekiko duen begirame-

Erraoz

efa

enfrefenigarri

Lehenengo, literatura arina, erra-
za eta edozeinentzakoa behar du-
gu, nori nik esatea ondo ez bada
ere.

Sarri gogarazita dago hori.

Alegia, nik ez dut uste, sortu
diren liburu astunak, prestijio na-
hiez bakarrik sortu direnik. Azken
urteotan nobela, esate baterako,
hasiera prometagarri bat izan on-
doren, atzendu egin bada, horren
egiazko kausa nagusia ez da idaz-
leen eta Argitaldarien prestijio go-
sea izan. Saiakera arinak ere pi-
xuari lekua utzi behar izan dio,
gogartezkoak ia erabat polemikoari
utzi behar izan dion moduan. Lite-
ratura «tostoiak» premia larriagoei
erantzun die. Premia horiei, egin zen
baino hobeto, erantzun zekiekeenik,
e luke gaur inork ukatuko. Dena
den, liburu astunak aurrerantzean
ere beharrezkoak izango dira, txo-
riburu batzuk izan nahi ez badugu.

Baina gortesiak balorea bezala,
astunak ez du erraza ito behar.

Arrazoi asko dago errazaren alde.

Lehenengoa Luis Mitxelenak
ematen zuen, ia aspalditxo: eus-
kararen egoera herstuak hori es-
katzen du. Beste inon baino ge-
hiago, idazleak berak bakarrik sor

ditzake, Euskal Herrian, irakurleak.
Eta, hortarako, idazleak irakurleok
beste literatura bati, erdarazkoari,

harrapatu egin beharko dizkio. Li-
teraturak irakurieak behar ditu, eus-
kararen bizitzak ere irakurleak be-
har dituen bezalaxe. Literaturak ez
du bizitzerik, bestela. «Eta beste
guzion gain eta edozer baino ge-
hiago, entzule eta irakurleen lana
dugu beharrezko. Sortzaileen esa-
nak hauek bihotzetan maitekiro gor-
de ta ernatzeko lurrik ematen ez
badiete, haien mintzoa, tupiki ozen
eta txilin- burrunbaria bezala, irau-
pen laburrekoa izango da. Eta en-
tzule-irakurleak gaitzeko gai dire-
nek lanari lehen bait lehen ekin
beharko, gizonaren gaitasunak gu-
txitan baizik ez baitira berez sor-
tzen».

Haranburu Altunak, beste ikus-
pegi batetatik, kezka berdintsuak
zerabiltzan. Literaturaren herrikoita-
suna zuen, batez ere, gogoan. «Li-
buru errazak behar ditugu, ohean
etzanik, trenean goazefarik edo ko-
munean iarririk irakur daitezkeen
liburuak», esaten zuen. Bestela eus-
kal literatura elite batena izango
da, ez herrikoia. Euskal idazleek
kasta bat aparte osatuko dute. Li-
teratur hizkuntza, orduan,- literatur-
zaleek bakarrik ezagutzen duten
meta-hizkuntza bat izango da.

Beste mila ikuspegitatik ere
arrazona liteke literatura errazaren
aide. Baina giroa, beharbada, lite-
ratura errazaren kontrakoa izan da,
gehienbat. Hau da, literatur produ-
zioa eskuetan zutenek —idazleek
berek, Argitaldariek nahiz agerka-

rieck— literatura errazaren aurkako
giro nahasi batetan lan egin be-
har zuten. Honez gero, hodeirik

beltzenak, tximistaka eta trumoika,
deskargatu direla, ematen du. Eta
zeruan hodeientzat nahikoa leku
ere badagoela, ikusi dugu, derrigor
elkar joka ibili gabe. Eta, behar-
bada, berriz ere literatura erraza-
ren premia gogarazteko garaia hel-
du da.

Erraza erraza da, eta beste gau-
za bat da entretenigarria, halare.
Errazaz beste, literatura entreteni-
garria behar dugu. Denbora pasa-
ko literatura. Zertarako? lrakur da-
din, batipat. Baina arrazoi askoga-
tik hori ere.

Hemen ere giro kontrariorik ez
da falta. Betiko barbaroak, beti
«presentes en nuestro afdn» egon
beharra hotsegiten dutenak, eta
kantaldi bat ere toleratzen ez du-
tenak, kontra izango dira. Txirrita
batek, halare, eta herrikoaren he-
rrikoz herrikoi izan beharrik ez zue-
na genuen, bertsoak lasai-lasai jar-
tzen zituen, «jaietan kantatzeko en-
tretenigarri», kontzientzia txarrik
batere gabe. (Baina gaurko progre-
sistentzat Txirrita bera ere igoal
da burges alienaturen bat...). Utz
dezagun hori. Brechten Organon
ttipian hala dago sententziatuta:
teatroaren lehenengo eginkizuna
entretenitzea da, eta ez jendea
kontzientziaraztea edo zerarik. Le-
henengoa entretenitzea. Txirrita eta
Brecht, Brecht eta Txirrita. Etxapa-
rek ere, euskaldunek «plazer har-
tzeko, solas egiteko, kantatzeko
eta denbora iragaiteko» nahi zuen
literatura, besteren artean.

Literatura garaiaren beraren ize-
nean ere entretenigarria aldezkatu
behar dugu. Gaur artean elkarren
kontrariotsu ibili arren, elkarren
osagarriak dira ta.

Ez literaturaren zabalkundeak eta
euskararen onak bakarrik. Kalitateak
ere diferentziazioa eta ugaritasuna
eskatzen du. Literatura «ona», ga-
raia, esperimentu batzuk baino au-
rrerago eramango badugu, denetik
produzitu beharra dago. Literatura
garaia kontsumorako literaturaren
ondoan bakarrik bizi liteke. Beste-
la, Autore bakoitzak, obra bat edo
bi egin, eta hirugarrenik asmatu
ezinda hil beharko du. Ez bait da
ausartuko teknika berri-berririk eta

gabeko ezer idazten, gaur dagoen
giroan. Horregatik dago hainbeste
hasikin. Literatura onaren ideiak,
literatur produzioa egiazki zer den,
ahazterazi digu. Beti kontsumoaren
kontra hitzeginez, puritanuok ahaz-
tu egin bide dugu, gorputza beza-
laxe, izpiritua ere kontsumituz ba-
karrik bizi dela. Batzutan janari fi-
na behar duela eta beste batzutan
indargarria. Irakurgai astunak be-
hin, eta arin eta belaskak hurren-
goan. Indartzeko nahiz atsedenera-
ko. Ta entretenitzeko ere.

Kontsumoaren moduan, “euskara-
ri laguntzeko eta euskara lantzeko
idaztea ere arras desprestijiatuta
dugu. Lehenago hortantxe saiatu
beharra egon zen, atxakia hortaz
edozein zozokeriari onerizteko ba-
liatzen bait zen. Halare, euskara
landu beharrean dago, edozein idaz-
lek daki hori. Eta orain beste den-
bora bat da, lkusi beharra dago,
gaur, literaturari laguntzeko eta li-
teratura lantzeko bide bakarrak eus-
kara lantzeko harekin bategiten
duela. Literatura entretenigarria bai
euskarari laguntzeko eta bai litera-
tura garaiari laguntzeko behar da.

Literatur produzioan elkar eragi-
penek oso bide bihurrituak ohi da-
ramatzate. Poetak filosoforen baten
saio astunak irakurriaz aurkitzen
dizu bere lanerako inspirazioa. Fi-
losofoari nobela merke bat iraku-
rriaz bizten zaio bilatzen zuen ideia
jeniala. Ez dugu literatura garai
aberatsik izango, eragipen sare abe-
ratsik eduki arte. Hau da, eragikor
izan daitekeen literatura apal ta as-
ki diferentziatu ugaririk gabe. Ez
dago literato on izaterik, edozein
huskeria norberak asmatu beharra
dagoenean. Bestalde, kreatzaileak,
kreatu beharrik ez dadukan mate-
rial bat behar du. Hizkuntza fin-
katua. Kreazio guzia aldakuntza
besterik ez bait da. Areago, idaz-
kia mila osakaiz egina izaten da,
material noblez eta apalez, litera-
tura entretenigarriak bakarrik jene-
ralduko dituen material apalez. Ge-
ro, hizkuntza, etengabe itxura al-
datzen ari den gauza tinko bat da.
Tinkotasun hori, ordea, edonolako
literatur produzio ugariak bakarrik
lor dezake eta zabal dezake. Eta
abar.

lzan ere, euskal idazleria eskola
bat da. Elkarri ikasten diogu de-
nok. Onena eta eskasena ere, el-
karren maisu eta ikasle gara. Ho-
rra, ba: eskola honetan ikasgai de-
nak behar ditugu.

Joxe Azurmendi

nak ez digu gure hauzi hau argi-
turik uzten. Gerta zitekeen, ez da
hala baina, egungo euskal burge-
sia euskararen aldeko enpeinuan
buru-befarri sarturik egotea. Ez goaz
zenbaitek erabiltzen duen adieraz-
tera, laguntza hori ez da aski eta.
Aitzitik, burjesia horrek, hizkuntza
jakin hori, noiz eta nola erabili
duen ardura zaigu.

Bizi eta jasaten dugun kapitalist
sistema, batik bat, XIX. mendean
errotzen da Euskal Herrian. Feudal
produzio moldetatik orduan irteten
gara, transizioa aski luzea izanik,
beste molde berri batean sartuaz.
Eta transizio aldi honetan, hau da,
produzio moldeen aldakuntza hone-
tan datza geure aurrean dugun
hauzi honen giltza.

Nola zen eta nola jokatu zuen
euskal burgesiak? Hizkuntza baten
izaera eta barne egituraren ezau-
garriak, azken batetan produzio
moldeak xehetzen badu, euskerari
buruzko zehazpen honetan, zer on-
dorio atera dezakegu guk hemen?
Lehenik eta nagusiena: kapitalist
produzio molde berri honen haz-
kuntza ez dela euskaraz eman. Eus-

- berrihon en

EUSK

kera ez dela izan alegia, molde
lekuko, erdera baizik.
Transizio aipatu berri horretan,
produzio molde berri baten haz-

kuntza gertatzen da, sozial forma-

zioaren istantzi orotan inplikatzen
delarik. Hizkuntzarengan ere bai,
nola edo hala. Hala nola, beraz,

hizkuntzaren arloan ere gizarte be-
rriztatu baten eragipenez «produ-
zioa» dei egin diezaiogeguna ger-
ta ohi dela. Hots, gizarte egituren
bortxaz alegia, hizkuntza bera be-
rriztapen edo gaurkotasun baten
erasoan sartzen delarik, hazi egiten
da bere hedaduran.

Itsua . ez denak badaki, euskera-
ren baitan ez dela, epe horretan,
halako hazkuntzarik ezagutu. Ho-
rrenbestez, badaki ere, mugarri den
produzio molde horretan lekuko
izan gabe, ezin daitekeela bere bar-
ne egiturarik klase horren ideoclo-
giaz baldintzaturik egon. Eta gar-
biago esan: euskara ez dela bur-

gesa, ez eta ere bere zerbitzari
leial.
Hizkuntza baten hazkuntza ze-

hazki adieraztea ez da gauza erra-
za. Baina guttienik, hau jakin be-

har genuke axaletik bederen: kla-
se eta hizkuntz egituraren arteko
harremana epe nagusi batzuetan,
gizarte egituren funtzio nagusi ba-
tzuetan kokatzen dela bereziki.
Egun euskal burges baten edo
gehiagoren jokabide makur batek,
adibidez —eta eman dezagun eus-
kara hizkuntza bezala tarteko izan
dela—, deus gutti laguntzen digu
hauzi honen argibidetan zehar. Ara-
zo hau beste maila batean plan-
teatu beharra dago alegia.
Euskarak klase bezala hurbilago
daduka feudala, burgesa, baino.
Aurki dakizkioken aztarnetan hori
aski garbi ikusten da. Aztarnok,
jakina, beste edozien hizkutzatan
ere aurkitu ezinik ez dago. Hala-
re, ordea, hauek bizi izan duten
gaurkotasunaren erasoak begien
bistatik kendu egin ditu, egunero-
ke hizkuntza bizian behinik behin.

Joxe M. ODRIOZOLA



